
ASUNTO: Resolucion da Comision da Transparencia de Galicia na reclamacion
presentada ao amparo da disposicion adicional quinta da Lei 1/2016, do 18 de
xaneiro, de transparencia e bo goberno

Vista a reclamacion presentada por | ecdiante escrito do 4 de Marzo
de 2019, a Comisién da Transparencia, considerando os antecedentes e fundamentos
xuridicos que se especifican a continuacion, adopta a seguinte resolucidn:

ANTECEDENTES

Primeiro. D. I oresentou, mediante escrito con entrada no rexistro do
Valedor do Pobo o 04/03/2019, unha reclamacidon ao amparo do disposto na disposicion
adicional quinta da Lei 1/2016, do 18 de xaneiro, de transparencia e bo goberno, contra a
desestimacion por silencio administrativo, da sua solicitude ao Concello de Vilanova de
Arousa, de informe e certificacion do expediente do Inventario municipal de camifios que no
seu caso, forme parte do camifio de servidume sinalado no plano que adxunta coa sua
solicitude, que esta incluido na modificacidn puntual nimero 17 das Normas subsidiarias de
planeamento do Concello de Vilanova de Arousa

O escrito vifia acompanado de copia da sua solicitude e do seu DNI.

Segundo. Con data 6 de Marzo de 2019 déuselle traslado da documentacién achegada polo
reclamante ao Concello de Vilanova de Arousa, para que en cumprimento da normativa de
transparencia, achegase informe e copia completa e ordenada do expediente.

A recepcion da solicitude pola administracion foi o 12 de marzo de 2019

Terceiro. Con data do 22 de marzo de 2019, o interesado remite documentacion
complementaria consistente en copia de planos de situacidn do referido camifio, acta de
pleno do Concello de Vilanova de Arousa na que se aproba inicialmente a Modificacion

Puntual nimero 17 das NNSSPP dese Concello, para reducir a zona de retranqueo (cesion a
viario) de pistas e camifios de titularidade municipal polo que o camifio de servidume, tendo
en conta de que o mesmo, non constitie un camifio de titularidade municipal e, tendo en
conta que en plano das normas subsidiarias de planeamento en vigor, non figura como tal, o
interesado non alegou nada ao respecto. Por todo o anterior, xustifica a necesidade de ter
acceso ao expediente completo, que no seu caso, conforme o camifio de servidume, do cal é
cotitular, no Inventario municipal de camifios dese Concello, para exercitar canto en Dereito
sexa procedente, a vista dos feitos, para a proteccion dos dereitos desta parte.

Cuarto. Con data 26 de Marzo de 2019 Concello de Vilanova de Arousa contesta a peticion
remitindo o informe e o expediente instruido.

Neste informe, en resumo, o concello indica que o que o interesado solicita no seu escrito do
4 de xaneiro de 2019 é, literalmente, a emisién dun informe no cal se detalle o contido e
informacién do expediente que conforma o camifio. O concello considera que o acceso a
informacion publica, arquivos e rexistros contempla o dereito dos interesados a acceder &
devandita informacién e documentacidn, pero non o dereito para solicitar a emision de
informes ad hoc, polo que non procede elaborar o informe solicitado polo administrado.

Por outra banda, a solicitude pola que se interesa esa Institucidn é un trasunto literal da previa
solicitude presentada mediante escrito de data 5 de decembro de 2018, rexistrado no concello
de Vilanova de Arousa o dia 11 de decembro de 2018, e que foi contestada mediante a
certificacion de data 12 de decembro de 2018, remitida ao interesado o dia 26 de decembro
de 2018, polo que entende o Concello que encaixa na causa de inadmision prevista no art.
18.1.e) da Lei 19/2013.

FUNDAMENTOS XURIDICOS
Primeiro. Competencia e normativa

O artigo 24 da Lei 19/2013, do 9 de decembro, de transparencia, acceso a informacién publica
e bo goberno, de caracter basico na sua practica totalidade, establece que contra toda
resolucion expresa ou presunta en materia de acceso a informacion, podera interpofierse
unha reclamacidn ante o Consello de Transparencia e Bo Goberno, con caracter potestativo e
previa a siia impugnacién en via contencioso administrativa. Esa mesma lei, na sua disposicién
adicional cuarta, establece que a resolucion da reclamacidon prevista no artigo 24
corresponderad, nos supostos de resolucions ditadas polas Administracions das Comunidades
autdnomas e o seu sector publico, e polas Entidades Locais comprendidas no seu ambito
territorial, ao drgano independente que determinen as Comunidades Auténomas.

O artigo 28 da Lei 1/2016, do 18 de xaneiro, de transparencia e bo goberno, establece que
contra toda resolucion expresa ou presunta en materia de acceso a informacion publica,

podera interpofierse unha reclamacion ante o Valedor do Pobo, correspondendo @ Comision
da Transparencia, de acordo co disposto no artigo 33, a resolucion das devanditas
reclamacions.

A disposicion adicional quinta da lei establece que resolver esas reclamacions correspondera,
no suposto de resolucidns ditadas polas entidades locais de Galicia, ao Valedor do Pobo, ao
que se adscribe a Comision da Transparencia, que por tanto é a competente para resolver.

Segundo. Procedemento aplicable

O artigo 28.3 da citada Lei 1/2016 establece que o procedemento de reclamacion axustarase
ao previsto nos paragrafos 2, 3, e 4 do artigo 24 da Lei 19/2013, que establece que as
reclamacions contra resolucions en materia de acceso a informacion, que ten caracter
potestativo e previo & impugnacion en via contencioso-administrativa, axustaran a sua
tramitacion ao disposto na lexislacion de procedemento administrativo comun en materia de
recursos.

Terceiro. Dereito de acceso a informacidn publica

A Lei 1/2016, do 18 de xaneiro, recofiece na sta art. 24 o dereito de todas as persoas a acceder
a informacion publica, entendida esta como os contidos ou documentos, calquera que sexa o
seu formato ou soporte, que consten en poder dalgun dos suxeitos incluidos no ambito de
aplicacidn desta lei e que fosen elaborados ou adquiridos en exercicio das suas funcions, do
mesmo xeito que a definicion contida no artigo 13 da Lei estatal 19/2013 que ten caracter
basico.

O concepto de informacion publica e o dereito de acceso @8 mesma configuranse de forma
ampla tanto na normativa autondmica como na estatal. Os titulares do dereito son todas as
persoas, sen que o solicitante estea obrigado a motivar a sua solicitude de acceso a
informacion (art. 26.4 Lei 1/2016, do 18 de xaneiro).

O obxecto da Lei 19/2013, é ampliar e reforzar a transparencia da actividade publica e regular
e garantir o dereito de acceso a informacidn relativa a aquela actividade (art. 1). No seu
preambulo sinala que a transparencia, o acceso a informacidn publica e as normas de bo
goberno deben ser os eixos fundamentais de toda accion politica e sé cando a accién dos
responsables publicos sométese a escrutinio, cando os cidadans poden cofiecer como se
toman as decisions que lles afectan, como se manexan os fondos publicos ou baixo que
criterios actuan as nosas institucions pddese falar do inicio dun proceso no que os poder
publicos comezan a responder a unha sociedade que é critica, esixente e que demanda
participacion dos poder publicos.

Pola sua banda, a Lei galega 1/2016, sinala na sua Exposicion de Motivos que a crecente
esixencia cidada de control publico da actuacidn das administracions aconsella a aprobacidn
dunha norma que supera os anteriores estandares e que se concreta nun texto legal que
establece esixencias engadidas de transparencia e acceso a informacion publica.

Cuarto. Prazo para a interposicion do recurso

O artigo 28.3 da Lei 1/2016, establece que o procedemento das reclamacions fronte as
resoluciéns en materia de acceso a informacién publica axustarase ao previsto no artigo 24
da Lei 19/2013.

O artigo 24 da Lei 19/2013 establece que fronte a toda resolucidon expresa ou presunta en
materia de acceso a informacién poderd interpofierse unha reclamacidon con caracter
potestativo e previo @ sia impugnacion na via contencioso-administrativa.

Esta reclamacién interpofierase no prazo dun mes para contar desde o dia seguinte ao da
notificacion do acto impugnado ou desde o dia seguinte a aquel no que se produzan os efectos
do silencio administrativo.

Tal e como establece o Criterio Interpretativo 1/2016, do Consello de Transparencia e Bo
Goberno, de acordo con reiterada doutrina xurisprudencial e coas previsidéns normativas
contidas nos artigos 122 e 124 da Lei 39/2015, poderanse interpofier recursos de alzada e
reposicion, respectivamente, respecto de resolucidns presuntas en calquera momento fronte
a actos que non sexan expresos.

No presente caso, o interesado presentou a sua solicitude o dia 4 de xaneiro de 2019, sen ter
resposta expresa a dita solicitude, dado que o concello considera que non procede acceder ao
solicitado e que a informacion é repetitiva, polo que debe considerarse que a reclamacion
esta presentada en prazo.

Quinto.- Analise do expediente

O reclamante, na sua solicitude presentada con data do 4 de xaneiro de 2019 ante o Concello
de Vilanova de Arousa, require do Concello a emision de informe e certificacion de canta
documentacidn obre no expediente do Inventario municipal de camifos, que no seu caso,
forme parte do camifio de servidume sinalado no plano que adxunta coa sua solicitude, que
esta incluido na modificacion puntual nimero 17 das Normas subsidiarias de planeamento do
Concello de Vilanova de Arousa

De acordo co informe remitido polo concello, a certificacidn remitiuselle como contestacién a
unha solicitude idéntica @ que presentou o interesado con data do 5 de decembro de 2018.

No referente 4 solicitude de emisidon de informe, tal e como afirma o concello no seu escrito,
non se pode considerar que sexa una solicitude de acceso & informacién publica, senén a
solicitude de elaboracion dun informe pola Administracién por peticién do solicitante. A
sentenza da Audiencia Nacional do 24 de xaneiro de 2017, establece que o dereito de acceso
a informacidn publica non pode ser confundido co dereito a confeccion dun informe por un
organo publico a instancia dun particular, establecendo o artigo 18.1.c) como causa de
inadmisidn, os supostos nos que a informacion que se solicita require de unha elaboracién e
confeccién. Por tanto, é indiferente que dita informacidn obre en poder da Administracidn,
debendo interpretarse o artigo 13 da Lei no senso de que o dereito a informacidn publica non
pode converterse no dereito a obter un informe a medida do requirido polo solicitante.

De acordo co anterior, é correcta a remision da certificacion do inventario municipal remitida
polo Concello ao interesado con data do 26 de decembro de 2018, se ben deberia de terse
remitido, xunto coa certificacion, unha resolucion inadmitindo a solicitude de emisidon do
informe solicitado en base ao disposto no artigo 18.1 c) citado, e asi mesmo, deberia terse
ditada resolucién inadmitindo a solicitude do 4 de xaneiro de 2019, en base ao disposto no
artigo 18.1 e) da Lei 19/2013, todo elo en cumprimento da obriga da Administracién de
resolver de forma expresa e notificar a resolucion en todos os procedementos, calquera que
sexa a sua forma de iniciacidn, establecida no artigo 21 da Lei 39/2015, do 1 de outubro, do
procedemento Administrativo Comun das Administraciéns Publicas.

En base aos feitos e fundamentos de dereito anteriormente expresados, a Comision da
Transparencia,

ACORDA

Unico: Desestimar a reclamacién presentada por D. | SIS contre a denegacion,
por silencio administrativo, da sua solicitude ao Concello de Vilanova de Arousa de informe e
certificacion do expediente do Inventario municipal de camifios, que forme parte do camifio
de servidume sinalado no plano que adxunta coa sua solicitude, que esta incluido na
modificacion puntual nimero 17 das Normas subsidiarias de planeamento do Concello de
Vilanova de Arousa

Contra esta resoluciéon que pon fin & via administrativa unicamente cabe, en caso de
desconformidade, interporfier recurso contencioso administrativo no prazo de dous meses,
contados desde o dia seguinte a notificacion desta resolucién, ante a Sala do contencioso

administrativo do Tribunal Superior de Xustiza de Galicia, de conformidade co previsto no

artigo 10.1 da Lei 29/1998, do 13 de xullo, reguladora da xurisdicion contencioso-
administrativa.

